
DBP dan UMS akan 
bekerjasama terbit 
Cerita ~akyat Sabah 

KOTA KINABALU: Dewan 
Bahasa dan Pustaka (DBP) 
Cawangan Sabah dan Univ­
ersiti Malaysia Sabah (UMS) 
akan bekerjasama untuk mener­
bitkan Cerita Rakyat Sabah 
untuk golongan kanak-kanak 
dan biografi tokoh sastera dan 
budaya tempatan dijangka ter­
bit tahun ini. 

Pengarah DBPS, Zubaidi 
Abbas berkata, cerita kanak­
kanak itu akan dihasilkan oleh 
UMS khususnya pelajar 
Sekolah Pengajian Seni (SPS) 
berdasarkan • kajian dan 
menuskrip di perpustakaan 
sekolah berkenaan. 

Menurutnya, semua bahan 
penyelidikan dan manuskrip 
cerita rakyat yang siap akan 
dipilih oleh sekumpulan petu­
gas yang di lantik untuk mem­
buat pertimbangan sebelum 
dihantar kepada penyunting 
untuk diolah sebelum diter­
bitkan. 

Manakala, katanya biografi 
tokoh sastera dan budaya tem­
patan juga adakan disediakan 
oleh pelajar berkenaan. 

"Kerjasama dan persepa­
katan bersama UMS bukan set­
akat bidang penerbitan, tetapi 
menganjur beberapa kegiatan 
kebudayaan seperti Festival 
Lagu Rakyat, Khemah Sastera 
dan pertandingan Lagu Puisi," 
katanya di -sini, Sabtu lalu. 

Zubaidi berkata, kerjasama 
itu disepakati semasa lawatan 
SPS yang diketuai oleh 

Dekannya Prof Madya Haji 
Inon Saharuddin di DBPS, 
selain mengeratkan hubungan 
antara kedua-dua institusi pen­
gajian tinggi dan bahasa yang 
terjalin lama sebelum ini. 

Menurutnya, kerjasama itu 
bukan sahaja memberi manfaat 
kepada insitusi terbabit, malah 
masyarakat kerana perkongsian 
pakar dalam bidang masing­
masing akan menghasilkan 
bahan terbitan yang bermutu 
walaupun ur1tuk bacaan kanak­
kanak. 

"Kami yakin kepakaran 
kedua-dua pihak akan mem­
bantu mengembangkan sastera 
negeri ke tahap yang tinggi," 
katanya. 

Zubaidi berkata, dengan 
pembabitan UMS juga diharap 
merangsang penulis sastera 
tempatan menghasilkan kaiya 
yang bermutu sesuai dengan 
hasrat DBPS untuk menon­
jolkan lebih ramai penulis tem­
patan. 

"Pada tahun 101, saya 
berharap selain kerjasama den­
gan UMS, lebih ba11yak kegia­
tan sastera membabitkan penu­
lis tempatan dan buku-buku 
mereka akan diterbitkan sele­
pas pertimbangan dilakukan," 
katanya. 

Beliau berkata, pembabitan 
masyarakat penting kerana 
mereka juga mempunyai tang­
gungjawab bersama dalam 
pembinaan dan pengembangan 
sastera.- OLEH YATIM 
TAUBATALANDAM 

